
аз «__» _______ соли 2025, №___


Тағйиру иловаҳо ба 
Дастурамали №190 «Дар бораи тартиби хизматрасонӣ тавассути 
кортҳои пардохтии бонкӣ»


	Ба Дастурамали №190 «Дар бораи тартиби хизматрасонӣ тавассути кортҳои пардохтии бонкӣ», ки бо қарори Раёсати Бонки миллии Тоҷикистон аз 20 майи соли 2011, №100 тасдиқ шудааст, тағйиру иловаҳои зерин ворид карда шаванд:
	1. Дар муқаддима:	
· калимаҳои «ва моддаи» ба аломат ва калимаи «, моддаи» иваз карда шаванд; 
· пас аз калима ва аломати «исломӣ»» калимаҳои «ва моддаи 23 Қонуни Ҷумҳурии Тоҷикистон «Дар бораи ташкилотҳои маблағгузории хурд»» илова карда шаванд. 
2. Дар банди 1):
· сархати панҷум дар таҳрири зерин ифода карда шавад:
«- банкомат – таҷҳизоти барномавию техникии электронӣ, ки барои қабул ва додани пули нақд ва пешниҳоди хизматрасониҳои дигари ташкилоти қарзии молиявӣ бо истифодаи корти пардохтии бонкӣ пешбинӣ шудааст;»;
· ба сархати шашум пас аз калимаҳои «аз корт» калимаҳои «ё воситаи дигари барномавӣ-техникии дорои мушаххасоти корт» илова карда шаванд;
· сархати ҳаштум дар таҳрири зерин ифода карда шавад:
  «- терминали худкори худхизматрасон – таҷҳизоти барномавию техникии электронӣ, ки барои қабул ва додани пули нақд, инчунин анҷом додани пардохтҳо ба таври нақдӣ ва ғайринақдӣ пешбинӣ шудааст;»;
· дар сархати шонздаҳум калимаи «дастур» ба калимаи «қоидаҳо» иваз карда шавад;
· дар сархати бисту дуюм калимаҳои «пули нақд» ба калимаи «хизматрасонӣ» иваз карда шаванд.
3. Дар банди 2) калимаи «гузаронидани» ба калимаҳои «анҷом додани» иваз карда шавад. 
4. Дар банди 21) калимаҳои «принсипҳои маблағгузории исломӣ ва» ба калимаҳои «дастурамали мазкур дар асоси принсипҳои маблағгузории исломӣ ва дигар» иваз карда шаванд. 
5. Дар банди 9):
· аз сархати чорум калимаҳои «ва муҳлати эътибори ин корт на зиёда аз 18 моҳ мебошад» хориҷ карда шаванд;
· сархати панҷум дар таҳрири зерин ифода карда шавад:
 «- корти маҷозӣ (рақамӣ) - корти пардохтиест, ки дар шакли электронӣ бароварда шуда, ба суратҳисоби кортӣ пайваст мебошад ва барои анҷом додани амалиётҳои бонкӣ тибқи қоидаҳои дохилибонкии ташкилоти қарзии молиявӣ пешбинӣ шудааст.».
6. Ба сархати дуюми банди 11) пас аз калимаи «ношир» калимаи «ройгон» илова карда шавад.
7. Ба банди 12) пас аз калимаи «дархосткунандаро» калимаҳои «тибқи талаботи санадҳои меъёрии ҳуқуқии Бонки миллии Тоҷикистон» илова карда шаванд.
8. Дар банди 121) калимаи «хабаррасониро» ба калимаҳои «хабаррасонии ройгонро» иваз карда шавад.
9. Банди 13) дар таҳрири зерин ифода карда шавад:
«13) Дархосткунанда аз лаҳзаи гирифтани корт бо имзо намудани Шартномаи пешниҳоди корт ё аксепти оферта тавассути барнома/порталҳои махсус дорандаи корт ҳисобида мешавад. Имзои доранда (аксепти оферта) дар ҳуҷҷати қоғазӣ ё электроние, ки аз гирифтани корт шаҳодат медиҳад, далели гирифтани корт аз ҷониби доранда мебошад.».
10. Ба банди 14) пас аз калимаи «корт» аломат ва калимаҳои «(ба истиснои корти иттиҳодиявӣ)» илова карда шаванд.
11. Дар банди 163) калимаҳои «ин расмиётро» ба калимаҳои «расмиёти дар банди 162) муқарраршударо» иваз карда шаванд.
12. Ба банди 21) пас аз калима ва аломати «худхизматрасон,» калимаҳо ва аломати «ҳамёнҳои электронии мушаххасшуда,» илова карда шаванд.
13. Дар банди 22) калимаи «ширкат» ба калимаҳои «шахси ҳуқуқӣ ё соҳибкори инфиродӣ» иваз карда шавад.
14. Бандҳои 221), 222) ва 223) бо мазмуни  зерин илова карда шаванд:
«221) Пешниҳоди корти пардохтии бонкӣ ба шахси воқеӣ - ғайрирезидент танҳо бо ҳузури шахсии ӯ дар воҳидҳои сохтории ташкилотҳои қарзии молиявӣ иҷозат дода шуда, додани корти пардохтии бонкӣ бо ваколатнома ё тавассути намоянда манъ аст.
222) Барои шахси воқеӣ - ғайрирезидент кортҳои пардохтии бонкӣ ба муҳлати будубоши онҳо дар Ҷумҳурии Тоҷикистон, вале на зиёда аз 1 (як) сол бароварда мешавад.
223) Ҳангоми пайдо шудани нишонаҳои ғайримаъмулӣ ё шубҳа ба қонунигардонӣ (расмикунонӣ)-и даромадҳои бо роҳи ҷиноят бадастоварда, маблағгузории терроризм ва маблағгузории паҳнкунии силоҳи қатли ом, амалиёт бо корти пардохтии бонкӣ боздошта шуда, фавран дар ин хусус ба мақоми ваколатдори  муқовимат ба қонунигардонӣ (расмикунонӣ)-и даромадҳои бо роҳи ҷиноят бадастоварда, маблағгузории терроризм ва маблағгузории паҳнкунии силоҳи қатли ом хабарнома ирсол мегардад.».
15. Дар бандҳои 26) ва 391) калимаҳои «барои ҳисоб» ба калимаҳои «барои ҳисобҳо» иваз карда шаванд.
16. Боби 31 бо мазмуни зерин илова карда шавад:
«БОБИ 31. ТАРТИБИ БАРОРИШ ВА ТАЛАБОТ БА КОРТҲОИ ИТТИҲОДИЯВӢ
281) Корти иттиҳодиявӣ аз руйи суратҳисоби бонкии шахси ҳуқуқӣ ё соҳибкори инфиродӣ бароварда шуда, ба дорандаи он (шахси ҳуқуқӣ ё шахси ваколатдоршудаи он ва соҳибкори инфиродӣ) имкон медиҳад, ки маблағҳои дар суратҳисоби кортӣ мавҷудбударо идора намояд.
282) Корти иттиҳодиявӣ барои анҷом додани амалиётҳое, ки ба фаъолияти шахси ҳуқуқӣ ё соҳибкори инфиродӣ алоқаманд мебошад, истифода бурда мешавад.
283) Тавассути корти иттиҳодиявӣ дар қаламрави Ҷумҳурии Тоҷикистон анҷом додани амалиётҳои зерин манъ аст:
- гирифтани пули нақд аз банкомат, терминал ва агентҳои бонкии пардохтӣ;
- интиқоли маблағ ба шахсони воқеӣ;
- харидани асъори хориҷӣ.
284) Шахси ҳуқуқӣ ё соҳибкори инфиродӣ, ки дорандаи корти иттиҳодиявӣ мебошад, барои истифодаи маблағҳои суратҳисоби кортӣ ва анҷом додани амалиётҳо бо корт масъул мебошад.». 
17. Банди 352) бо мазмуни зерин илова карда шавад:
«352) Ҳангоми эквайринги кортҳои миллӣ дар банкоматҳо барои санҷиши бақияи суратҳисоби кортӣ, гирифтани иқтибос аз суратҳисоби кортӣ ва ивази ПИН-рамз гирифтани ҳаққи хизматрасониҳои иловагӣ берун аз тарофаҳои амалкунандаи низоми пардохтии кортҳои миллӣ манъ мебошад.».
18. Дар банди 41):
· дар сархати панҷум аломати «.» ба аломати «;» иваз карда шавад;
· сархати шашум бо мазмуни зерин илова карда шавад:
	«- дар ҳолати муайян шудани амалиётҳои қаллобӣ ҳангоми пешниҳоди корти пардохтии бонкӣ ё мушаххасоти он ба шахсони дигар.».


	
	
	

	
	
	

	
	
	

	
	
	

	
	
	

	
	
	





